
Minuti 
 
Is-Sindku Anthony Dalli, ippreseda il-laqgħa. 

 
29.1 
 
29.1.1 
 

Qari tal-ittri ta’ apoloġiji 
 
Qari tal-ittri tal-apoloġiji ma kienx hemm.  
 

29.2 
 
29.2.1 
 
 
29.2.2 
 
29.2.3 
 
 

29.3      
 
29.3.1 
 
 
 
 
 
 
 
 
 
 
29.3.2   
 
 
 
 
 
 
 
29.3.3 
 
 
 
 
29.3.4 
 
 
29.3.5 
 
 
 
 
 
 
 
 
 
29.3.6 

Punti mqajma, kunsiderazzjoni u approvazzjoni tal-Minuti tal-Laqgħa Numru 28 
 
Fuq il-mejda tal-Kunsill tqiegħdu l-Minuti tat-tmienja u għoxrin-il laqgħa.  Kopja tal-minuti ngħataw lil kull kunsillier 
qabel il-laqgħa.   
 
Is-Sindku staqsa jekk hemmx xi korrezjoni tal-minuti, mistoqsijiet jew matters arising.   
 
Fuq proposta tal-Viċi Sindku Calcedonio Cini li kien issekondat mill-Kunsillier Lorraine Farrugia Muscia, l-minuti tat-
tmienja u għoxrin-il laqgħa ġew approvati unanimament. 
 

Komunikazzjoni mis-Sindku 
 
Is-Sur Dalli nforma lil Kunsilliera kif huwa flimkien mas-Segretarju Eżekuttiv iltaqgħu ma’ Uffiċċjal fl-uffiċċju tal-
Ombudsman il-Belt Valletta dwar il-każ tal-parkeġġ fi Triq Preziosi. Huma għamlu l-kummenti tagħhom f’isem il-
Kunsill u ddiskutew x’jista jsir biex din il-problema tiġi riżolta darba għal dejjem. Dwar id-double yellow li l-kunsill 
kien implimenta fuq il-parir ta’ TM, issa ntlaħaq ftehiem biex il-Kunsill jerġa jikteb lil TM biex addizzjonali mad-
double yellow line jitpoġġew żewġ bollards tal-plastik, bil-għan li ma jostakolawx il-passaġġ liberu tal-bieb principali 
tal-propjeta inkwistjoni. Il-Kunsill ġibed l-attenzjoni tal-uffiċċjal tal-Ombudsman li meta ntalbu jitweħlu bollards tal-
plastik f’okkazjonijiet oħra, dawn ma ġewx awtorizzati. Minkejja dan il-Kunsill ser japplika u ser jistenna biex jara 
x’se tkun ir-risposta ta’ TM din id-darba. Is-sindku qal kif ġiet diskussa possibilta ta’ proposta oħra ta’ 
implimentazzjoni ta’ kaxxa bajda, biss il-Kunsill irid jkollu l-kejl tal-akwata u anke wara filkas japplika ma' TM ukoll. 
Pero din tal-aħħar jekk ssir , trid tkun diskussa aktar il-quddiem f’seduta oħra. 
 
Is-Sindku qal kif huwa l-bieraħ flimkien mas-Segretarju Eżekuttiv attenda għal Press Conference ‘Investiment fil-
Qalba tal-Lokalitajiet’ dwar il-proposta tal-Gvern li jinvesti € 12.8 miljun fil-Lokalitajiet madwar Malta. Il-Kunsill ta’ 
Ħal Lija kien bbenifika minn fondi li kienu ħarġu minn skema simili xi snin ilu u diġa hemm approvat ukoll lista ta’ 
bankini oħra għall-futur biex issir manutenzjoni tagħhom. Is-sindku spjega kif il-Kunsill irrid iżomm quddiem 
għajnejh li l-ispejjeż tal-preparazzjoni li jeħtieġu biex japplika għal manutenzjoni taħt din l-iskema. Fejn jidħol is-
servizz tal-Perit tagħna dan irid jitħallas xorta mill-fondi tal-Kunsill, l-istess bħal preparazzjoni tal- BOQ u s-servizz 
ta’ safety officer li huwa rikjest isir ukoll. Dawn l-ispejjeż huma ta’ ċertu piż fuq il-Kunsill.   
 
Wara s-Sur Dalli nforma lil Kunsilliera kif fl- 1 t’Awwissu huwa flimkien mal-Viċi Sindku, attendew l-Press Conference 
organizzata mill-Mayors Action Group f’Attard, fejn tressqu lmenti dwar Noise Pollution li hawn fl-inħawi ta’ Ħal 
Lija u l-lokalitajiet viċin. Preżenti kien hemm kważi l-membri kollha tal-grupp jew rappreżentanti tagħhom. 
 
Is-Sur Dalli qal kif riċenti huwa mas-Segretarju Eżekuttiv kellhom anke online meeting ma’ Project Green dwar 
inizjattiva ġdida. Aktar dettalji ser jingħataw mis-Segretarju Eżekuttiv tul din is-seduta.  
 
Is-Sur Dalli ressaq fuq il-mejda ritratti li juru diversi xogħlijiet li saru mill-Kuntrattur (Ġardinar) tal-Kunsill nkarigat 
mill-manutenzzjoni tal-ġonna u playingfields tul Awwissu, li dawn ir-ritratti ser jiġu mehmuża mal-minuti. Fost ix-
xogħlijiet is-sindku semma: xogħol ta’ manutenzzjoni u żbir tal-ħaxix f’Ħal Mann kif kien maqbul li jsir f’seduta tal-
Kunsill preċedenti; xogħol fil-Playing field tal-Mirakli; sar xogħol ta’ żbir tal-ħaxix li jikber minn taħt is-siġar tal-Pjazza 
u parti minn  Vjal it-Trasfigurazzjoni; xogħol ukoll ta’ żbir ta’ siġar u arbuxelli wara l-pitch  tat-Tennis u tal-boċċi (l-
ewwel parti); sar żbir ta’ siġar li kienu qed jostakulaw propjeta privata u issa jonqos li titranġa l-bankina u lanterna 
ornamentali fil-Housing Estate. F’din l-aħħar akwata msemmija, kien hemm ukoll siġra oħra li ġiet miżbura 
minħabba li kienet ta’ periklu speċjalment fix-xitwa għaliex bir-riħ tmiss mal-cables tad-dawl li hemm għaddejjin 
minn ħdejha.  
 
Is-Sur Dalli tkellem dwar il-kwistjoni tal-ħamiem salvaġġ u l-ħmieġ li dan qed iġib miegħu fil-Lokalita ta’ Ħal Lija. Is-
Sindku qal kif riċenti kkuntatjatu residenta fejn din ċemplet lis-Sanita dwar il-problema tal-ħamiem u Sanita qalulha 
biex tgħid lill-Kunsill biex jagħmel kuntatt mas-Sanita ħalli tkun tista tingħata l-għajnuna biex il-ħamiem salvaġġ 

jitneħħa mill-Lokalita. Għalhekk sar kuntatt mis-Sanita mal-Kunsill Lokali fejn uffiċċjal mis-Sanita nforma lis-sindku 
kif huwa kien inkarigat jieħu ħsieb din il-problema tal-ħamiem salvaġġ ma’ Malta kollha. Huwa għandu l-ewwel lista 
ta’ kunsilli li għandhom problema bil-ħamiem u nforma lis-sindku kif Ħal Lija però għal xi raġuni jew oħra ma kienetx 
fuq din il-lista. Għalhekk il-Kunsill ma ngħatax nformazzjoni meta jmissu bħala lokalita biex forsi din il-problema tal-
ħamiem tibda tiġi solvutha. Il-Kunsill irid jistenna li jiġi kkuntatjat u finalment meta jiġi kkuntatjat forsi jista jagħti xi 
ftit ta’ assistenza peress li r-riżorsi li għandha s-Sanita xorta huma limitati. Id-dipartiment tas-Sanita japprezza jekk 
il-Kunsill jkun jista jagħti għajnuna bi ħaddiema, assistenza biex jitpoġġew il-gaġeġ etċ. Is-Sindku qal kif il-Kunsill ser 
ikun disponibbli li jgħin però jistenna jrid f’dan l-istadju mingħand entita.  
 

29.4 

 
29.4.1 
 

Tweġibiet għall-mistoqsijiet tal-Kunsilliera 

 
Tweġibiet għall-mistoqsijiet tal-Kunsilliera bil-miktub ma kienx hemm.  

29.5 

 
29.5.1 
 
 
 
 
 
 
 
 
 
29.5.2 
 
 
 

29.6 
 
 
29.6.1 
 
 
 
29.6.2 
 
 
 
 
 

29.7 
 
 
29.7.1 
 
 
29.7.2 
 
 
 
 
29.7.3 
 
 
 
 

Korrispondenza 

 
Rapport tal-korrispondenza anness mal-minuti. Mistoqsijiet mill-Kunsilliera, biex ikunu jafu dwar xiex jittrattaw 
ċertu korrispondenza li ntbgħatet, saru fuq: 

a. 2026/000451 
b. 2026/000469 
c. 2026/000479 
d. 2026/000489 
e. 2026/000495 
f. 2026/000508 
g. 2026/000518 

 
In-natura ta’ kull korrispondenza msemmija hawn fuq ġiet spjegatha fil-qosor mis-Sindku u s-Segretarju Eżekuttiv. 
Il-Kunsilliera ġew imfakra kif huma jistgħu jżuru l-uffiċċju tal-Kunsill fil-ħinjiet tal-ftuħ u jaraw din il-korrispondenza 
mill-file aktar fid-dettal.  
 

L-Ewwel Rapport ta’ Kull kwart għal perjodu minn Jannar sa Marzu 2026 – 
sottomissjoni eżentata 

 
Is-Segretarju Eżekuttiv għarfet lil Kunsilliera kif kien hemm misunderstanding żgħira dwar is-sottomissjoni ta’ dan 
ir-rapport. Il-Kunsill kellu x’jifhem li dan ir-rapport kien ingħata deadline għalih biex jiġi sottomess sal-aħħar ta’ 
Ġunju 2026.  
 
Is-Segretarju Eżekuttiv spjegat kif reġgħat saret klarifika nterna mad-dipartiment tal-Gvern Lokali dwar is-
sottomissjoni ta’ dan ir-rapport u b’imejl mibgħutha lilha li ġġib id-data 23 ta’ Lulju 2026 mibgħutha mingħand l-
Assistant Direttur tal-Compliance tad-dipartiment tal-Gvern Lokali, ġie kkonfermat li l-Kunsill għal din is-sena biss 
u minħabba t-tranżizzjoni ta’ sistema u kif ukoll chart of accounts ġdida, il-Kunsill Lokali huwa eżentat milli 
jipreżenta dan ir-rapport u għandu ssa jippreżenta l-ewwel rapport għall-perjodu minn Jannar sa Ġunju 2026.  
 

Kunsiderazzjoni u approvazzjoni ta’ l-ewwel rapport ta’ kull kwart għas-sena 2026 
minn Jannar sa Ġunju 2026 

 
Is-Segretarju Eżekuttiv għarfet lil Kunsill kollu kif ma setatx tibgħat kopja ta’ dan ir-rapport qabel is-seduta għaliex 
dan ir-rapport propju wasal mingħand l-accountant dakinhar stess ftit minuti qabel is-seduta.  
 
Is-Sinjura Seguna qrat dan ir-rapport fil-qosor b’mod elettroniku u ġie spjegat kif l-accountant permezz ta’ dan ir-
rapport turi kif il-kunsill għal perjodu minn Jannar sa Ġunju 2026, kellu dħul totali ta’ €290,346, nefqa totali ta’ 
€178,237 li dan rriżulta fi surplus għal kunsill Lokali u għandu FSI ta’ 160%. Hija flimkien mas-Sindku fil-jiem li ġejjien 
ser ikomplu jagħtu titwila sew ta’ dan ir-rapport biex jiżguraw li l-postings saru kif suppost.  
 
Dan ir-rapport ġie unanimament approvat fuq proposta tal-Kunsillier Diane Abela Penza li kienet issekondatha mis-
Sindku Anthony Dalli.  

29.8 
 
29.8.1 
 
 
 
29.8.2 
 
 
 
29.8.3 
 
 
 
29.8.4 
 
 
 
 
 
 
 
 
 
 
 
 
 
 
 

 
29.8.5 
 
 
 
 
 
 
 
29.8.6 
 
 
 
 
 
 
 
29.8.7 
 
 

29.9 

 
29.9.1.1 
 
 
 
 
 
 

Aġġornament Festa Salvatur 2026 

 
Is-Sindku qal kif l-andament tal-Festa nġenerali kien tajjeb ħafna tista tgħid minn kull aspett, bejn l-għaqdiet li 
jorganizzaw il-festa, il-baned, marċi, in-nar, purċissjoni bl-istatwa devota u artistika ta’ Kristu Salvatur, dawk li żaru 
l-lokalita, u anke dawk li armaw il-bars fit-toroq u l-kiosks inkluż tal-Qubbajt. 
 
Bħala organizazzjoni fejn kellu x’jaqsam il-Kunsill kien tajjeb ħafna ukoll, bħal permessi tal-Gabbani, għeluq ta’ toroq 
biex jarmaw, għeluq ta’ toroq waqt il-ġranet tal-festa u permessi waqt il-ġranet li jkun hemm l-armar fit-toroq 
ewlenin tal-Lokalita. 
 
Is-Sur Dalli kompla jgħid kif il-Pulizija flimkien mal-uffiċċjali tal-Komunita taw servizz tajjeb ħafna u kollox mexa 
skond kif miftiehem waqt il-laqgħa li kienet saret flimkien mal-Kappillan, ippreseduta minnu bħala Sindku fl-
uffiċini tal-Kunsill.   
 
Wara s-Sindku għadda ftit kummenti li fl-opinjoni tiegħu l-Kunsill għandu jaħdem fuqhom wara li ġie avviċinat 
dwarhom minn xi uħud. Huwa spjega kif għal sena oħra: 

• Il-Kunsill tajjeb jekk joħroġ avviż mill-bidu ta’ Lulju rigward meta mhux ser jingħatw aktar permessi 
fil-village core minħabba l-armar tal-festa;    

• Ċertu marċi li  jistgħu jġibu magħhom taqbiliet u kliem mhux xieraq, ma jindaqqux lejn in-naħa tat-
Three Villages Bar fi Triq il-Kbira; 

• L-armar tan-Nar tal-art ma jibqax ikarkar ħafna ġranet wara l-festa biex jiġi żarmat u dan irid ikun 
miftiehem jew stabbilit fil-permess li joħroġ il-Kunsill; 

• L-istess armar tan-nar meta jkun qed jiġi żarmat ma jistax jostakola l-ispazji tal-parkeġġ tal-blue 
badge holders u lanqas tal-electric charging li hemm fi Triq Giovanni Barbara. 

• Peress li żdiedu l-karti waqt il-marċi trid tiżdied l-frekwenza tal-knis. L-Amministrazzjoni għas-sena 
2026 mxiet mad-direzzjoni li ordna l-Kunsill u għalhekk il-Kunsill irid propju jiddiskuti u jibdel din l-
frekwenza. 

• Il-Kunsill irrid jikkunsidra lment inkwetanti fejn anzjani li għandhom il-faċilita tal-blue sticker ma 
tħallewx jidħlu sal-Pjazza fil- 4 u 5 ta’ Awwissu biex jattendu l-funzjonijiet tal-Knisja u  kif ukoll biex 
ikunu jistgħu jgħaddu lura biex jinġabru anke tard filgħaxija.                               

 
Is-Sur Dalli staqsa lil kunsilliera jekk kellhomx xi kummenti jew punti addizzjonali oħra li xtaqu jżidu rigward l-
festa. Il-Kunsillier Lorraine Farrugia Muscia qalet kif waqt il-ġranet ‘peak’ tal-festa l-isfel mit-Torri, minn ma’ Triq 
G.Barbara, il-karozzi xorta baqaw għaddejjin u ssuġġeriet biex għal sena oħra jkun hemm uffiċjal stazzjonat. Is-
sindku wieġeb kif dik hija xi ħaġa li bħala għeluq u diversion ta’ traffiku ħadu ħsieba l-pulizija, apparti mill-uffiċjali 
tal-komunita addizzjonali li ġab il-kunsill bħala assistenza. Apparti minn hekk il-Kunsill irid jiftakar li l-ispejjeż tal-
uffiċjali tal-komunita m’hemmx fondi għalihom, jitħallsu dirett mill-kunsill u l-ispiża għas-servizz tagħhom mhux 
waħda żgħira. 
 
Il-Kunsillier Lorraine Farrugia Muscia wara staqsiet jekk hemmx permess biex in-nies jipparkjaw fil-pjazza għal 
żmien il-festa minn meta jibdew l-attivitajiet. Is-sindku flimkien mas-Segretarju Eżekuttiv spjegaw kif parkeġġ huwa 
projbit li jsir fl-4, 5 u 6 t’Awwissu u filfatt isir anke avviż fil-gazzetta tal-Gvern. Is-Sa Farrugia Muscia qalet kif fi pjazez 
ta’ irħula oħra il-parkeġġ ikun clear ħafna minn qabel u għal aktar tul ta’ żmien. Is-sindku qal kif fl-opinjoni tiegħu 
ma jaħsibx li hemm bżonn jitneħħa l-parkeġġ minn aktar qabel u l-Kunsill irid jaħsiba sew din minħabba nuqqas u 
problema kbira ta’ parkeġġ li hawn. Huwa sabiħ li l-parkeġġ ikun vojt però ser tispiċċa tiġi ikkreatha ħafna 
nkonvenjenza għar-residenti. 
 
Il-Kunsillier Betts ikkummenta fejn qal kif fl-opinjoni tiegħu jaqbel mas-sindku u l-festa marret tajba ħafna u jaqbel 
ukoll li għal sena oħra għandha tiżdied il-frekwenza tal-knis minħabba l-ammont abbundanti ta’ karti li ntefa. 
 

Items oħra ta’ xogħol ieħor tal-Kunsill u lmenti 
  
Inizjattiva Project Green – ‘ Park Connectivity Initiative’  
Flimkien mas-Sindku, is-Segretarju Eżekuttiv għarfet lil Kunsilliera bi inizjattiva li ġie avviċinat dwarha l-Kunsill minn 
Project Green. Din l-inizjattiva li ġġib l-isem ‘ Park Connectivity Initiative’ tippermetti biex jiġu kreati urban footpaths 
fi green corridors. L-idea hija biex passaġġi iżolati urbani fir-raħal jingħataw ħajja u aktar kulur. F’online meeting li 
sar bejn il-Kunsill Lokali u Project Green, il-Kunsill ġie mistoqsi jekk għandux xi ideat dwar din l-inizjattiva. Is-Sa 
Seguna spjegat kif s’issa l-Kunsill, ressaq talba għal għajnuna biex kull fejn hemm siġars tal-Oleanders neqsin fi 
Pjazza u Vjal it-Trasfigurazzjoni terġa tinżera siġra ġdida tal-istess tip. 

29.9.1.2 
 
 
 
 
29.9.2.1 
 
 
 
 
 
 
29.9.2.2 
 
 
29.9.3.1 
 
 
 
 
 
29.9.3.2 
 
 
 
 
 
 
29.9.4.1 
 
 
 
 
 
 
 
29.9.4.2 
 
 
 
 
 
29.9.4.3 
 
 
 
 
29.9.5.1 
 
 
 
 
 
 
29.9.5.2 
 
29.9.6.1 
 
 
 

 
Is-Sa Seguna qalet kif però Project Green wieġeb lura li din minkejja li hija proposta tajba ma taqax taħt il-kriterji li 
huma qed ifittxu għal din l-inizjattiva u l-kunsill ġie rreferut għal entita oħra li jaf tkun ta’ għajnuna f’dan ir-rigward. 
Is-Sindku però nforma lil Kunsilliera biex jaħsbu dwar din il-proposta u kull min tiġih xi idea jista jibgħat imejl bi 
deskrizzjoni lis-Segretarju Eżekuttiv biex din umbgħad tintbgħat għal kunsiderazzjoni ta’ Project Green.  
 
SPI/SCI/7/2027- Finanzjament attivitajiet kulturali annwali 2027 
Is-Segretarju Eżekuttiv ressqet fuq il-mejda tal-Kunsill skema għal finanzjament biex isiru attivitajiet kulturali 
annwali għas-sena 2027, kif maħruġa mid-Dipartiment tal-Gvern Lokali. Hija spjegat kif din l-iskema tkun qed tkopri 
attivitajiet li jsiru bejn 1 ta’ Jannar 2027 u l-31 ta’ Diċembru 2027. Din l-iskema ħa tkun qed tiffinanzja 85% tal-ispiża 
għall-attivita sa massimu ta’ €20,000. Il-Kunsill huwa obbligat joħroġ il-parti tiegħu addizzjonali ta’ 15% u kemm il-
darba nteressat għandu japplika sa nhar l-Erbgħa 30 ta’ Settembru 2026.  
 
Il-Kunsill unanimament iddeċieda li għandu japplika għal Festival taċ-Ċitru 2027, kif dejjem japplika taħt din l-
iskema.  
 
Deputat Segretarju Eżekuttiv – Ittra ta’ riżenja (Dorianne Bonniċi Bondin) u nominazzjoni ġdida għal din il-kariga 
(Etienne Montfort) 
Is-Segretarju Eżekuttiv ressqet fuq il-mejda tal-Kunsill ittra ta’ riżenja mill-kariga ta’ Deputat Segretarju Eżekuttiv 
mingħand is-Sa Dorianne Bonniċi Bondin. Din l-ittra nqrat u ġiet ikkunsidratha u approvatha mis-Sindku u l-
Kunsilliera kollha.  
 
Wara din l-approvazzjoni, is-Segretarju Eżekuttiv kompliet tispjega kif il-Kunsill għalhekk issa għandu d-dmir li 
jiddeċiedi dwar u jaħtar Deputat Segretarju Eżekuttiv ġdid, li dan, kemm il-darba ikun hemm bżonn, irid jaġixxi fl-
assenza tas-Segretarju Eżekuttiv, meta jkun mitlub biex jaġixxi mill-istess Segretarju Eżekuttiv għal xi raġuni jew 
oħra. Ġie ssuġġeriet is-Sur Etienne Montfort, is-Segretarju Eżekuttiv tal-Kunsill Lokali Iklin, għal kariga ta’ Deputat 
Segretarju Eżekuttiv. Il-Kunsilliera kollha preżenti ma sabux oġġezzjoni għal din in-nomina u għalhekk is-Sa Seguna 
ser tinforma minnufih lis-Sur Montfort b’din in-nomina u biex isiru l-ittri neċessarji.   
 
Ittra mingħand is-Segretarju Eżekuttiv rigward approvazzjoni ta’ maternity leave, akkumlar tal-leave tas-sena 2026 
għas-sena 2027 u parental leave 
Is-Segretarju Eżekuttiv ressqet fuq mejda għall-approvazzjoni ittra ffirmatha mingħandha stess. Permezz ta’ din l-
ittra hija spjegat li kif jaf kulħadd, dalwaqt ser ikollha t-tieni wild u għalhekk ġentilment hija nfurmat lil Kunsill kif 
għas-sena 2026 ser tibqa taqdi d-dmirijiet tagħha ta’ segretarju eżekuttiv sal- 31 ta’ Ottubru 2026 jekk Alla dejjem 
jippermetti. Hija nfurmat kif mill-1 ta’ Novembru ser tibda tutilizza l-leave tagħha u dak tal-maternita u filfatt mill-
1 ta’ Novembru hemm bżonn għalhekk li jinħatar id-Deputat Segretarju Eżekuttiv biex jaġixxi fl-assenza tagħha.  
 
Fl-ittra s-Sa Seguna filfatt titlob ukoll biex apparti li tagħmel użu mill-benefiċċju tal-maternity leave hija tkun tista 
takkumula l-vacation leave tas-sena 2026 għas-sena 2027 u filfatt b’kollox talbet biex takkumula 204 siegħa. Il-
Kunsill mal-ewwel ma sabx oġġezzjoni għat-talba/talbiet li ressqet is-Sa Seguna u ġiet infurmatha biex tagħmel l-
arranġamenti neċċessarji u biex tipprepara d-dokumentazzjoni kollha li hija għandha tħejji mad-Dipartiment tal-
Gvern Lokali.  
 
Is-Sa Seguna minn qalba rringrazzjat lis-Sindku u l-Kunsilliera kollha. Hija kkonkludiet billi għamlet l-aħħar talba fejn 
qalet hija tixtieq anke tapplika għal 4 xhur ta’ Parental Leave. Il-Kunsill kollu b’mod unanimu ma sabx oġġezzjoni 
lanqas għal din it-talba. Is-Sa Seguna reġgħat rringrazzjat lil kulħadd u l-Kunsill awgurala għal din l-esperjenza 
sabiħa.  
 
Wiċċ ġdid bl-imprint għal Triq il-Vittmi tal-Kamra tan-nar – b’kollaborazzjoni ma’ Project Green 
Is-Sindku nforma lil Kunsilliera kif meta l-kunsill kien għadu fil-bidu tal-proċess u konsultazzjoni dwar ix-xogħlijiet li 
saru fi ‘Ġnien il-Larinġ’ ex ‘Ġnien Merino’, l-perita li kienet qed tikkomunika mal-kunsill bil-fomm kienet aċċettat it-
talba tal-Kunsill biex bħala parti mill-proġett tax-xogħlijiet meħtieġa mplimentat minn Project Green stess, ukoll 
ikun hemm inkluż li jingħata wiċċ ġdid bl-imprint fi Triq il-Vittmi tal-Kamra tan-nar. Din il-komunikazzjoni reġgħat 
tqajmet ma’ Project Green riċenti mill-Kunsill u suppost dalwaqt għandha ssir. 
 
Il-Kunsilliera ħadu nota.  
 
Wiċċ ġdid bl-imprint għal tal-Borg u Triq Mabel Strickland – Preparazzjonijiet u tħejjija 
Is-Sindku nforma lil Kunsilliera kif il-kunsill dalwaqt ukoll ser jibda jħejji ruħi ma’ Infrastructure Malta bil-
preparamenti kollha li hemm bżonn biex jibda x-xogħol ta’ wiċċ ġdid bl-imprint fuq tal-Borg u kif ukoll fi Triq Mabel 
Strickland. Il-Kunsill ser ikun qed jikkonferma ma’ IM li l-ftehiem li kien hemm għadu validu biex jekk filkas, jiġi 

kkonsultat il-perit tal-kunsill biex jħejji stima tax-xogħo, jsir kuntatt ma terza entitajiet biex jekk hemm bżonn 
jgħaddu s-servizzi dawn jsiru u jekk ikun il-każ anke l-kunsill jikkomunika mar-resident biex ikunu nfurmati.  
 
Il-Kunsilliera ħadu nota.  
 
Kunsiderazzjoni u Approvazzjoni – Qlib tad-dawl mal-Enemalta minn single għal three phase fuq il-binja 
amministrattiva tal-Kunsill Lokali 
Is-Segretarju Eżekuttiv talbet għall-approvazzjoni tal-Kunsill Lokali biex tidaħħal applikazzjoni ma’ Enemalta għal 
qlib tad-dawl tal-binja amministrattiva tal-kunsill lokali minn single għal three phase. Dan għaliex il-konsum rikjest 
biex jopera l-uffiċċju kif suppost, mhux qed ikun biżżejjed biex ilaħħaq id-dawl. Is-Sa Seguna qalet kif hija diġà anke 
talbet għall-approvazzjoni tas-Sid peress li sintendi l-binja mhux tal-Kunsill u din tinkera. Is-Sid ma kellux oġġezzjoni.  
 
Il-Kunsill kollu ma sabax oġġezzjoni biex tidaħħal din l-applikazzjoni.   
 
Approvazzjoni -kwotazzjoni tindif tal-Mitħna 
Is-Segretarju Eżekuttiv ressqet għall-approvazzjoni kwotazzjoni mill-kuntrattur tal-kunsill tat-tindif u l-knis biex isir 
tindif fil-Mitħna bl-ammont 260 EUR excl VAT. Il-Kunsill kollu unanimament approva din il-kwotazzjoni ta’ tindif.  
 
Is-Sindku qal kif il-Kunsill anke qed jara kif jagħmel manutenzjoni ta’ żewġ twieqi mkissrin li hemm fil-Mitħna, biex 
dawn jingħalqu għaliex minnhom qed jidħol il-ħamiem u b’hekk qed titħammeġ.  
 
Kunsiderazzjoni u approvazzjoni dwar dik il-biċċa art bil-ħamrija fil-Ġnien Ċentru Rikreattiv – diskussjoni 
Is-Sindku beda fejn qal kif il-Kunsill kien iddeċieda f’seduta oħra li din il-biċċa art żgur mhux ser tintuża biex issir 
bħala dog park, dan wara parir li kien ingħata. Is-Sur Dalli kompla jgħid kif huwa anke diġà kellem lil ġardinar biex 
jaħrat ftit il-ħamrija però qallu li aħjar ssir fit-xitwa u mhux issa fis-sajf għaliex peress li l-ħamrija tkun nixfa jispiċċa 
jimla ir-residenzi tal-faċċata kollha trab. Is-Sur Dalli żied jgħid kif il-Kunsill l-aħħar li kien tħadded kien biex din 
tingħalaq pulit kif dejjem sar bil-ħadid u l-fencing.  
 
Il-Kunsillier Lorraine Farrugia Muscia staqsiet jekk tistax minnflokk tingħalaq biss, tintuża bħala community garden 
bl-allotments. Hija kompliet tispjega fil-qosor kif din il-biċċa art tista tinqasam fi 6 biċċiet u kull biċċa tingħata lir-
residenti nteressati mir-raħal biex jieħdu ħsiebha u jiżraw biss ċertu affarijiet skond kriterji li joħloq l-Kunsill. Hija 
qalet kif din il-ħaġa diġà għamluha x’imkien ieħor tal-heritage. Ma jkunu jistgħu jibnu xejn fuq din l-art u sintendi 
jkollhom kollox bi kuntratt.  
 
Is-Sindku qal kif illum waqt din is-seduta l-għan tal-Kunsill huwa kif din il-biċċa art tingħalaq u titnaddaf alissa. Dwar 
xi jsir minnha bħala art l-kunsill m’għandux għaġla biex jiddeċiedi. Apparti minn hekk is-sindku fakkar kif hemm 
hekk inizjattivi ta’ sport u rikreazzjoni biss jistgħu jsiru wara konferma li kien diġà ngħata l-Kunsill Lokali mill-Lands 
Department. Għalhekk is-Sindku fakkar kif irid ikun hemm aktar ħsieb u alissa l-Kunsill għandu jiffoka biss kif ser 
tingħalaq ħalli ma jibqgħux isiru ċertu abbużi.  
 
Finalment il-Kunsill iddeċieda biex din tingħalaq imminenti bil-piping tal-ħadid fejn dan huwa nieqes u jsir fencing 
aktar sogħod. Il-Kunsill ser jieħu ħsieb jieħu l-qisien kollha li hemm bżonn biex ikun jista jsir ix-xogħol.  
 
Approvazzjoni – Binding tar-Rivista Villa Lia 
Tressqet għall-approvazzjoni proposta biex isir binding tar-rivista Villa Lia, bħal ma jsir għall-minuti biex jinżammu 
bħala wirt fil-Kunsill Lokali. Il-Kunsill approva din it-talba.  
 
Informazzjoni dwar l-Ai Courses – ikkanċellati 
Is-Segretarju Eżekuttiv infurmat lil kunsill kollu kif il-kors tal-Ai li kien ippjanat li jsir, ġie mħassar minħabba nuqqas 
ta’ attendenza. Għal dan il-kors ma ngħatatx data alternattiva meta jista jsir peress li wieħed jista anke jagħmel dan 
il-kors b’mod individwali fil-kumdita ta’ daru. Il-Kunsilliera ħadu nota.  
 
Informazzjoni dwar il-Course offruti mill-Fita 
Is-Segretarju Eżekuttiv infurmat lil kunsill kif anke il-korsijiet ta’ teknoloġija għall-anjzani li kienu pjanati jsiru mill-
Fita kellhom jiġu kkanċellati minħabba nuqqas ta’ attendenza. Fita però ser terġa tiprova torganizza dawn il-korsijiet 
mal-Kunsill Lokali bejn is-6 ta’ Jannar u s-17 ta’ Frar 2027. Il-Kunsilliera ħadu nota.  
 
Talba double yellow lines – Triq San Alwiġi Consaga 
Tressqet talba mal-Kunsill Lokali biex isiru double yellow lines mal-ġnub ta’ garaxx fi Triq San Alwiġi Consaga. Il-
Kunsill approva din it-talba u dawn ser jiżdiedu mal-lista ta’ xogħlijiet pendenti biex isiru.  

Talba mplimentazzjoni ta’ mera – Triq il-Kunċizzjoni 
Tressqet talba mal-Kunsill Lokali biex tiġi nstallatha mera fi Triq il-Kunċizzjoni quddiem no 29. Il-Kunsill ma sabx 
oġġezzjoni għal din it-talba.  
 
Talba Triq Preziosi – installazzjoni ta’ żewġ bollards addizzjoni għad-double yellow line li diġà hemm 
Kif diġà ġie ndikat fil-Komunikazzjoni tas-Sindku, wara laqgħa li saret fl-uffiċċju tal-Ombudsman dwar id-double 
yellow li l-kunsill kien implimenta fuq il-parir ta’ TM fi Triq Preziosi, issa ntlaħaq ftehiem biex il-Kunsill jerġa jikteb 
lil TM biex addizzjonali mad-double yellow line jitpoġġew żewġ bollards tal-plastik, bil-għan li ma jostakolawx il-
passaġġ liberu tal-bieb principali tal-propjeta inkwistjoni. Il-Kunsill kollu ma sabx oġġezzjoni għal din it-talba u ser 
japplika ma’ Transport Malta.  
 

Kunsiderazzjoni u approvazzjoni tal-iskeda ta’ pagamenti u spejjeż oħra 

 
Fuq il-mejda tal-Kunsill tqiegħdet l-iskeda ta’ pagamenti numru 08/26 li kienet tinkludi l-ammont tal-petty cash ta’ 
€30.00 għax-xahar ta’ Lulju 2026. 
 
L-iskeda ta’ ħlasijiet imressqa (numru 08/26) kienet proposta għall-approvazzjoni mill-Kunsillier Carl Betts li kien 
issekondat mill-Kap tal-Minoranza Lorraine Farrugia Muscia Il-Kunsill unanimament approva li jsiru l-ħlasijiet kollha. 
Kif dejjem sar minn meta għalqet il-fergħa tal-HSBC minn Ħal Balzan, il-pagament tal-petty cash ser joħroġ fuq isem 
is-Sindku u s-Sindku umbagħad jagħti l-ammont tal-flus kontanti lis- Segretarju Eżekuttiv lura.  
 

Mozzjonijiet  
 
Mozzjonijiet ma kienx hemm.  
 

Applikazzjonijiet tal-Awtorita tal-Ippjanar  
 
Is-Segretarju Eżekuttiv qalet li skond l-aġġornamenti li tibgħat it-town planner, l-applikazzjonijiet msemmija hawn 
taħt, il-Kunsill ingħata suġġeriment biex jikteb ittra ta’ rapreżentazzjoni dwarhom: 
PA/05292/26 – 5, Triq Sant Andrija, Triq Tal-Mirakli, Lija. 
PA/05188/26 – 4, Salvator Mundi, Triq Ramiro Barbaro, Lija. 
PA/03729/26 – 25 & 27, Marthese, Triq Egidio Lapira, Lija. 
PA/05390/26 – 6, Triq Sant Andrija, Lija. 
PA/05321/26 – 18, Triq il-Knisja with rear frontage onto, Triq il-Forn, Sqaq Nru 2, Lija. 
PA/05372/26 – 6, Triq Mons. Joseph Fenech, sqaq Nru 1. 
PA/05390/26 – 23, Triq il-Kbira, Lija. 
PA/05613/26 – 21, Triq il-Kunċizzjoni, Lija. 
 
Is-Segretarju Eżekuttiv spjegat waħda waħda dwar xiex jitrattaw dawn l-applikazzjoni u staqsiet lil Kunsill kollu jekk 
jixtieqx jiproċedi billi jikteb lil l-Awtorita kif ġie ssuġġeriet mit-Town planner, dwar xi waħda mill-applikazzjonijiet.  
 
Il-Kunsill iddeċieda li fuq bażi tas-suġġerimenti tat-town planner, jiġu sottomessi ittra ta’ rappreżentazzjoni / 
oġġezzjoni fuq:  
PA/05188/26 – 4, Salvator Mundi, Triq Ramiro Barbaro, Lija. 
PA/05321/26 – 18, Triq il-Knisja with rear frontage onto, Triq il-Forn, Sqaq Nru 2, Lija. 
PA/05372/26 – 6, Triq Mons. Joseph Fenech, sqaq Nru 1. 
PA/05613/26 – 21, Triq il-Kunċizzjoni, Lija. 
 

Tmiem tal-laqgħa u data tas-seduta li jmiss 
 

29.13.1 
 
 
29.13.2 
 
 
 
 
 

Qabel ma ntemmet il-laqgħa s-Sindku staqsa lill-Kunsilliera jekk jixtiequx jagħmlu xi kummenti, suġġerimenti jew 
mistoqsijiet addizzjonali oħra.   
 
Il-Viċi Sindku Calcedonio Cini qal li kif kulħadd jaf, qabel ma tħabbret id-data tal-elezzjoni, il-Kunsill kien qed iħejji 
għal preparamenti biex issir kommemorazzjoni tal-kostituzzjoni ta’ Malta. Peress li din kella tiġi kkanċellatha għal 
data oħra, huwa ssuġġerrixa biex issa ssir il-Ġimgħa 2 ta’ Ottubru 2026 u l-Kunsill jimxi mal-istess pjan li diġà kellu. 
Il-Kunsilliera kollha ma sabux oġezzjoni biex isir hekk.  

Il-Viċi Sindku nforma lis-Sindku kif quddiem il-Knisja tal-Mirakli hemm żewġ pots u minn taħthom inqalaw il-kurduni. 
Għalhekk ġentilment talab jekk mhux possibbli li jsir xogħol ta’ manutenzjoni mill-ħaddiema tal-Kunsill Lokali billi 
jerġgħu jitweħlu l-kurduni bis-siment. Is-Sindku spjega kif din mhux biċċa xogħol li għandha ssir mill-ħaddiema tal-
Kunsill. Huwa qal kif apparti li l-pots huma tqal biex jiċċaqalqu, dawn qiegħdin fuq iz-zuntier, propjetà tal-knisja.  
 
Il-Kunsillier Lorraine Farrugia Muscia staqsiet jekk jistax isir xi ħaġa dwar il-ħamiem għaliex huwa instaportabbli l-
ħmieġ li qed jagħmel mar-raħal kollu u r-residenti kollha igergru. Hija ssuġġeriet biex forsi il-Kunsill jixtri qishom 
ribbons jleqqu għaliex hija provathom mal-propjeta tagħha u qalet li sabita effettiva għax ftit li xejn jiġi ħamiem 
bihom. Is-Sindku wieġeb kif din hija problema ma’ Malta kollha u mhux Ħal Lija biss. Is-Sur Dalli qal kif huwa riċenti 
ra u xtara keychain online li biha tkeċċi il-ħamiem għaliex ir-riklam juri li titrażmetti ċertu sinjal li jgerrex lil ħamiem. 
Huwa qal kif xtara tnejn biex jiprovahom però għadhom ma waslux.  
 
Il-Kunsillier Lorraine Farrugia Muscia staqsiet jekk il-Kunsill jistax jerġa jikkunsidra li jagħmel dak il-kors tal-first aid 
għall-annimali, li kellu jsir fil-ġimgħa ta’ Jum Ħal Lija u kellu jiġi kkanċellat. Hija staqsiet jekk jistax isir fix-xitwa u 
oġġezzjoni ma kienx hemm mill-Kunsill. Is-Sindku qal lis-Sa Farrugia Muscia biex terġa tiftiehem dwar data u ħin 
ma’ min kien ser jagħmel it-talk u tgħaddi d-dettalji kollha lill-amministrazzjoni.  
 
Il-Kunsilliera Diane Abela Penza tkellmet dwar l-attivita xalata ta’ kitba li l-Kunsill qed jiprova jorganizza man-
National Literacy Agency. Hija nfurmat lil kunsill kif issa li qed joqrob iż-żmien din ser tkun qed issir fi 24 ta’ Ottubru 
u staqsiet jekk il-Kunsill għadux bil-ħsieb li jissussidja il- fee ta’ 5 EUR għal kull familja li tapplika minn Ħal Lija. Is-
sindku wieġeb kif kollox għandu jsir kif kien diġà approva u l-Kunsill f’xi seduti preċedenti oħra. Oġġezzjonijiet ma 
kienx hemm mill-Kunsilliera.  
 
Il-Kunsillier Carl Betts qal kif ra video jdur fuq il-FB li juri ġurdien jiġri fl-akwata viċin tal-ġnien u għalhekk talab biex 
isir velenu. Is-Sindku qal kif il-Kunsill diġà rrapporta lis-Sanita u kemm il-darba ċempel. Huwa sostna kif anke dawn 
l-affarijiet ma kellhomx jiġu fuq il-FB u r-residenta kienet tinqeda aktar faċli u malajr kieku ċemplet dirett lil kunsill 
lokali b’dan l-ilment kif jagħmel ħaddieħor. Il-mezzi uffiċċjali fejn għandhom isiru l-ilmenti mir-residenti huma bit-
telefown, l-imejl u in-person fl-uffiċċju amministrattiv, għalhekk hemm l-amministrazzjoni.  
 
Il-Ħin kien 05:39pm x’ħin intemmet is-seduta. Il-laqgħa li jmiss ser issir nhar it-Tlieta 22 ta’  
Settembru 2026 u kien hemm qbil b’mod unanimu biex il-laqgħa ssir fl-04:00pm mill-uffiċċju tal-Kunsill Lokali.  
 
 
Konfermati, illum it-Tlieta 22 ta’ Settembru 2026. 
 
 

 
IFFIRMAT       IFFIRMATA 
Anthony Dalli         Pamela Seguna 
Sindku        Segretarju Eżekuttiv 

  
 
 
 
 
 



 

KUNSILL LOKALI ĦAL LIJA 
36, VIDENZA, TRIQ Il-MITĦNA 

ĦAL LIJA 

TEL NO : 21416111  

 

 

 

Mail Reference  
Date  

Name Surname Subject 

LLC 
JUL2026/000451 

07/12/2026 
Nicole 
Attard Felice  Resident  Gnien Merino 

LLC 
JUL2026/000452 

13/7/2026 
Rosemary 
Coleiro 

Planning 
Authority Notification of Receipt of Fresh Drawings IRO PA 03729/26 

LLC 
JUL2026/000453 

13/7/2026 
Andrea 
Galea Cassar TM RE: RWP3- 6179/26- Surfacing Works at Lija for LC 

LLC 
JUL2026/000454 

13/07/2026 
Jeanette 
Galea  

Eastern Regional 
Counciil FW: Cir AKL/ Regjuni 007/2026_Join the NECE Festival 2026- Lisbon , 14-16 October  

LLC 
JUL2026/000455 

13/07/2026 
Nukolic 
Tristjan 
Nemanja  Project green RE- Gnien Merino - Works Update and Complaint re Pavement  

LLC 
JUL2026/000456 

14/07/2026 
Luke 
Scicluna 

Water Services 
Corporation RE- Triq il- Kuncizzjoni - Tarmac and Speed Hump 

LLC 
JUL2026/000457 

14/07/2026 
Raymond 
Desira 

Cleansing 
Department RE- Request Telephone Call Re Cleaning Division bins for feast. 

LLC 
JUL2026/000458 

14/07/2026 
Diane Abela 
Penza Counsellor RE- Network of Eu Local Councillors 

LLC 
JUL2026/000459 

15/07/2026 
Paul Gatt 

Naxxar local 
Council  Filmati Qosra ta tahrig u informazzjoni dwar il kunsill Lokali  

LLC 
JUL2026/000460 

15/7/2026 
Charles 
Mallia 
Azzopardi  Resident  Dying Trees and shrubs, New Garden at Merino 

LLC 
JUL2026/000461 

15/07/2026 
Alexia Borg 
Abela  

Water Services 
Corporation RE- Drainage Manhole Cover - Triq A Preca  

LLC 
JUL2026/000462 

16/07/2026 
Micheal 
Cohen Transport Malta  Komunitat dwar permessi mahruga mill Kunsill Lokali  

LLC 
JUL2026/000463 

16/07/2026 
Justine 
Decelis  LCA Cir AKL 2026/049 - Ai for All in Local Councils  

LLC 
JUL2026/000464 

16/07/2026 
Jessica Galea  Project green Re- Gnien Merino - Works Update and Complaint re Pavement  

LLC 
JUL2026/000465 

17/07/2026 
Chanise 
Mallia  Lesa No objection from Tm required before submitting applications 

LLC 
JUL2026/000466 

18/07/2026 
Christopher 
Galea 
Scannura 

Police 
Department Re- Festa Kristu Salvatur  Hal Lija  

LLC 
JUL2026/000467 

19/07/2026 
Robin 
Zammit Resident  Broken Grating 

LLC 
JUL2026/000468 

20/07/2026 
Justine 
Decelis  LCA Cir Akl 2026/ 054 _ Zjara l- Vatican  

LLC 
JUL2026/000469 

20/07/2026 
Antionette 
Conti Transport Malta  RE- Tabelli fit triq tal l-iskola  

LLC 
JUL2026/000470 

20/07/2026 
Michelle 
Bartolo  Animal Welfare missing invoice  

LLC 
JUL2026/000471 

20/07/2026 
Dori Ann 
Farrugia  

Police 
Department Re- Ilmenti Triq Daniel Sammut  re works without permits  

LLC 
JUL2026/000472 

21/07/2026 
Camilleri 
Luke Andre  MTA  Re- Kanizatti 10 ta Lulju 2026 

LLC 
JUL2026/000473 

21/07/2026 
Ian Magro LCA Declaration of Good Health Form pdf Iva Life - Group Life Plan PDf  

LLC 
JUL2026/000474 

21/07/2026 
Karen 
Camilleri  MLGP Hlasijiet reltati mal kirjiet u  il kuntratti ta' kiri ta Lawtorita tal Artijiet  

LLC 
JUL2026/000475 

22/07/2026 
Raymond 
Farrugia  MIV Request for Parking Permit - 5th August for function 

LLC 
JUL2026/000476 

22/07/2026 
Joe Portelli 

Portelli 
Agriculture LTD  Water Pump qoute Urgent  

LLC 
JUL2026/000477 

22/07/2026 
Nadine PT Machinery  Re- Centrifugal Water Pumps  

LLC 
JUL2026/000478 

22/07/2026 
Joe Portelli 

Portelli 
Agriculture LTD  Scan 0002. PDF  

LLC 
JUL2026/000479 

23/07/2026 
Kenneth 
Cassar  FSSA RE- Niusance at Triq Ramiro Barbaro 

LLC 
JUL2026/000480 

23/07/2026 
Joanne 
Pisani MLGP RE- SPI SCI 02/2025- Requested Declaration - Lija LC 

LLC 
JUL2026/000481 

23/07/2026 Alexander 
Kitcher  Transport Malta  

Site Plan Triq R Mifsud Bonnici c w Triq R Barabro.png; Triq Sir Ugo Mifsud cw Triq is Salvatur;png; Site Plan  
Triq Sir Ugo Mifsud Mifsud c w  Naxxar Road RD .png  

LLC 
JUL2026/000482 

23/07/2026 Skemi at 
MLGP MLGP SPI SCI 05-2026 - Finanzjamenmt Komunitajiet aktar bsahhitom u ta Kwalita - Applikazzjoni ffirmata Kl Lija. pdf  

LLC 
JUL2026/000483 

23/07/2026 
Alan 
Vassallo OPM RE- Nuisance at Triq Ramiro Barbaro  

LLC 
JUL2026/000484 

23/07/2026 
Paula Vella Project green Park Connectivity - Lija Local Council  

LLC 
JUL2026/000485 

23/07/2026 
Dorianne 
Ciantar 

Planning 
Authority Executive Council Meeting to be held on Teusday 28th July 2026 at 15;00 hours  

LLC 
JUL2026/000486 

24/07/2026 
Claudia 
Stafrace  MLGP PQ 437 - Awditur Generali - Rakkomandazzjonijiet ( Blank) .xlsx 

LLC 
JUL2026/000487 

24/07/2026 
Monique 
Attard 
Portughes  MIB RE: MIB Claim ref 230882 / New Claim Notification - Accident in Transfiguration Avenue Lija - Dated 6th May 2026 

LLC 
JUL2026/000488 

25/07/2026 
Susanne 
Oppers  Resident  Obstruction Of Privacy and not allowed construction On Sunday  

LLC 
JUL2026/000489 

27/07/2026 
Christopher 
Zammit Resident  Before .jbg; Front of House.jpeg.After .jpeg 

LLC 
JUL2026/000490 

27/07/2026 
Karen 
Camilleri DLG PQ 1770 - Fondi ghall-Facilitajiet Sportivi. 

LLC 
JUL2026/000491 

28/07/2026 
Rodney 
Micallef 

Infrastructure 
Malta Re: Triq il-Kunċizzjoni - Sufun 

LLC 
JUL2026/000492 

27/07/2026 Romina Gatt 
Lopez Resident  Urgent - Formal complaint: Property damage and safety concerns following road works at no 5, alley 3, Bakery str. 

LLC 
JUL2026/000493 

28/07/2026 
Christopher 
Zammit   Re: Triq il-Kunċizzjoni - Sufun 

LLC 
JUL2026/000494 

28/07/2026 
Diane Rota 

Department of 
Health 
Regulations Re: Nuisance at triq Ramiro Barbaro 

LLC 
JUL2026/000495 

28/07/2026 
David Cassar 

Planning 
Authority Registering and Interest on a Planning Application obo the Local Council. 

LLC 
JUL2026/000496 

29/07/2026 
Ramona 
Portelli  DLG Numri ġodda ta' bibien - nru 982 mill-gazzetta tal-gvern nru 21, 682 tat-3 ta' Lulju 2026. 

LLC 
JUL2026/000497 

29/07/2026 
Nicolette 
Decelis 

Direct Orders 
Office Re: POC 58/2026 - Direct Order - Kuntratt Binja Amministrattiva  

LLC 
JUL2026/000498 

29/07/2026 
Mauro 
Drago LANDS Authority Re: Propjeta tal-Gvern vakanti ġewwa Ħal Lija. 

LLC 
JUL2026/000499 

30/07/2026 
David 
Camenzuli Resident  Re: Request for double yellow lines. 

LLC 
JUL2026/000500 

30/07/2026 
Joanne 
Pisani DLG Clarification Lija SPI SCI/2025 Skema ghall-Attivitajiet Kulturali Annwali 2025/2026 

LLC 
JUL2026/000501 

31/07/2026 
Lillian Riolo Lija Tennis Club Hazards in the Public Areas. 

LLC 
JUL2026/000502 

31/07/2026 
Matthew 
Borg 
Cardona Resident  Re: Public Conveniences - Trasfiguration Avenue 

LLC 
JUL2026/000503 

31/07/2026 
David 
Camenzuli Resident  Re: Request for double yellow lines. 

LLC 
JUL2026/000504 

31/07/2026 
Delcine 
Galea Studenta Fw: Phase 2 Placement - Student's Summer Work Exposure Scheme 2026 

LLC 
JUL2026/000505 

31/07/2026 
Sara Poretta DLG Assigment of MEYR Students for short term placement at your local council. 

LLC 
JUL2026/000506 

31/07/2026 
Christabelle 
Scibberras MDIA Re: CIR AKL 2026/049_Ai for All in Local Councils. 

LLC 
JUL2026/000507 

31/07/2026 
Dr Alexia 
Attard Residenta Re: Bankina - Triq il-Forn 

LLC 
AUG2026/000508 

01/08/2026 
Lillian 
Chetcuti  
Riolo Lija Tennis Club Urgent   

LLC 
AUG2026/000509 

01/08/2026 
Audrey Borg 

Cleansing 
Department Re: Urgent 

LLC 
AUG2026/000510 

03/08/2026 
Joanne 
Pisani DLG Re: Clarification Lija SPI SCI 02/2025 Skema ghall-Attivitajiet Kulturali Annwali 2025/2026 

LLC 
AUG2026/000511 

03/08/2026 
Luke Andre 
Camilleri Visit Malta Re: Kanizzati - 10 ta' Lulju 2026 

LLC 
AUG2026/000512 

03/08/2026 
Monique 
Attard 
Portughes  MIB RE: MIB Claim ref 230882 / New Claim Notification - Accident in Transfiguration Avenue Lija - Dated 6th May 2026 

LLC 
AUG2026/000513 

04/08/2026 
Diane Abela 
Penza Kunsilliera Re: CIR AKL 2026/049_Ai for All in Local Councils. 

LLC 
AUG2026/000514 

05/08/2026 
Balzan Local 
Council   Fw: Bozza fi Triq Robert Mifsud Bonnici 

LLC 
AUG2026/000515 

05/08/2026 
Stephen 
Bonello Public Works Re: Evalwazzjoni perit tal-Gvern -Lija LC - Urgenti 

LLC 
AUG2026/000516 

05/08/2026 
Balzan Local 
Council   Fw: Bozza fi Triq Robert Mifsud Bonnici 

LLC 
AUG2026/000517 

05/08/2026 
Stephen 
Bonello Public Works Re: Evalwazzjoni perit tal-Gvern -Lija LC - Urgenti 

LLC 
AUG2026/000518 

05/08/2026 
Mauro 
Drago LANDS Authority Re: Propjeta tal-Gvern vakanti ġewwa Ħal Lija. 

LLC 
AUG2026/000519 

05/08/2026 
Paula Vella Project Green Re: Park Connectivity - Lija LC 

LLC 
AUG2026/000520 

05/08/2026 
Jeffrey 
Muscat 

Information 
Management Unit Re: Replacement of Laptop - Lija LC 

LLC 
AUG2026/000521 

05/08/2026 
Paula Vella Project Green Re: Park Connectivity - Lija LC 

LLC 
AUG2026/000522 

05/08/2026 
Diane Abela 
Penza Kunsilliera Re: CIR AKL 2026/049_Ai for All in Local Councils. 

LLC 
AUG2026/000523 

06/08/2026 
Christine 
Camilleri MTA Re: Kanizzati - 10 ta' Lulju 2026 

 


